
Hvar er besta verðið?

Folaldasýning á Blönduósi

Folaldasýning Húnvetninga verður í Reiðhöllinni Arnargerði á Blönduósi laugardaginn 19. nóvember kl 13:30. 

Kynbótadómarar lýsa folöldum og velja álitlegasta ræktunargripinn og áhorfendur velja eigulegasta folaldið. Glæsileg verðlaun í boði. 

Skráningar og nánari upplýsingar hjá Magnúsi í Steinnesi (897-3486) og Jóni Kristófer á Hæli (898-9402) fyrir fimmtudagskvöld 17. nóv.








Samtök Hrossabænda í A-Hún

Hrútafundur

Kynningarfundur á hrútum sem verða á sæðingastöðvunum verður haldinn í

Víðihlíð sunnudaginn 20. nóvember kl. 20:00.

Jón Viðar Jónmundsson, landsráðunautur í sauðfjárrækt mætir á fundinn og kynnir fyrir okkur kappana, jafnt gamla sem nýja. 

Árshátíð
Minnum á árshátíð búgreinafélaganna í A-Hún og hestamannafélagsins Neista föstudaginn 2.des næstkomandi. Nánar auglýst síðar. 

Búfjáreftirlit
Ráðunautaþjónustan vill minna bændur á að skila inn forðagæsluskýrslum fyrir 20. nóvember. Síðustu ár hafa verið brögð að því að skýrslur hafa borist mjög seint og hefur þurft að ganga á eftir þeim. Það er von okkar að bændur bregðist betur við núna og skili á næstu dögum, þar sem símhringingar til að minna á skil, er slæm nýting á tíma.

Minna má á að skili umráða​maður búfjár ekki skýrslu fyrir tiltekinn frest ber búfjáreftirlitsmanni, samkvæmt lögum um búfjárhald, að heim​sækja viðkomandi og ber þá sá aðili allan kostnað af þeirri heimsókn. Vonum að til þess komi alls ekki.

Skipulag sauðfjársæðinga 

Í ár verður tekið sæði frá Sæðingastöð Vesturlands.  Þeir sæðingadagar sem eru í boði eru 5., 6., 7., 12., 13., 14., 19., 20. og 21. desember, alls 9 dagar. 

	Sæðingadagar
	5.12 
	6.12
	7.12
	12.12
	13.12
	14.12
	19.12
	20.12
	21.12

	svampar settir í 
	19.11
	20.11
	21.11
	26.11
	27.11
	28.11
	3.12
	4.12
	5.12

	svampar teknir* 
	3.12
	4.12
	5.12
	10.12
	11.12
	12.12
	17.12
	18.12
	19.12

	Panta hrúta fyrir
	2.12
	 2.12
	 5.12
	9.12
	9.12
	12.12
	16.12
	16.12
	19.12


*Nákvæmari tímasetning á því hvenær svampar eru teknir úr segja sæðingamenn til um.

Pantanir berist á skrifstofur RHS; 451-2601, 451-2602, 451-2603. Netfang: rhs@bondi.is 

Allar pantanir á hrútum fara í gegnum RHS og sæðingamenn á hennar vegum sjá um sæðingar. Ef menn hafa tilskilin réttindi til að sæða geta þeir pantað í gegnum RHS og séð um að sæða sjálfir. 

Hrútaskráin verður væntanlega komin fyrir kynningarfundinn og verður send út í næstu viku, til þeirra sem ekki koma á fundinn. 

Boðið er upp á sæðingar þrjá daga í röð fyrir þá sem vilja sæða ósamstillt. Fanghlutfallið er að öllu jöfnu betra þegar sætt er ósamstillt auk þess sem það er ódýrara. Helsti kostur samstillingar er að bændur geta sætt sínar bestu ær og gæði ásetningshrúta verða markvissari. Það getur reynst vel að samstilla 10-15 ær og sæða fleiri til viðbótar ósamstilltar. Þegar ær eru samstilltar er svampur hafður í ánum í 13-14 daga og þær síðan sæddar 55-60 klst. eftir að hann er tekinn úr. Þannig þarf að svampa ærnar 15-16 dögum fyrir sæðingu.

Þegar pantað er sæði fyrir ósamstilltar ær er mikilvægt að láta sæðingamann vita í tíma ef ekki finnast blæsma ær svo hægt sé að nota sæðið á öðrum bæjum.  Ef til þess kemur að senda þurfi út sæðingamann fyrir fáar ær verður reynt að hliðra til sæðingadegi, svo ekki hljótist óeðlilegur kostnaður vegna sæðinga á örfáum ám.

Eyrnamerki í ásetningsfé

Mikið hefur gengið á varðandi merkingareglur fyrir sauðfé. Nú eru hlutirnir vonandi komnir í fastan farveg og því hægt að panta merki vandræðalaust. Fjölmargir eru búnir að panta merki en engu að síður eru líka nokkuð margir sem eiga eftir að panta. 

Nokkur atriði sem rétt er að skýra. 

· Fyrir þá sem hafa verið með sitt fé skýrslufært er nóg að merkja ásetningslömb. 

· Einungis er gerð krafa um eitt fullorðinsmerki í hverja kind. Hins vegar getur verið ákveðið öryggi í að láta lambamerkið halda sér í hinu eyranu, þá er auðveldara að þekkja gripinn ef fullorðinsmerkið týnist. 

· Þegar númer eru pöntuð, þarf að panta númeraröð fyrir gimbrar og aðra fyrir hrúta, þar sem fjárræktarfélagsnúmer hrútanna eru notuð. 

· Séu tveir rekstraraðilar með sama bæjarnúmerið, þarf að passa að þeir noti ekki sömu númeraröð. 

· Ekki er nauðsynlegt að panta númeraröð, hægt að panta stök númer. Þá þarf að útbúa lista til að slá inn. 

· Þeir sem vilja panta númerin sjálfir á netinu geta sent tölvupóst á mark@bondi.is og fengið aðgangslykil inn á vefsíðu sem heitir www.bufe.is. Þar er hægt að panta merki og verður framvegis. 

· Einungis ein gerð ásetningamerkja er niðurgreidd af Bændasamtökunum og eru það hin svokölluðu norsku merki, frá Os. Umboðsaðili á Íslandi er Bjarg. 

· Tvær aðrar gerðir eru viðurkenndar af embætti yfirdýralæknis. Það eru merki frá Axi ehf. www.axi.is og Vélaborg ehf. www.velaborg.is. Þeir sem hafa aðgang að www.bufe.is geta séð myndir af merkjunum þar og pantað allar merkjagerðir. 

Í sjálfu sér er ekki eftir neinu að bíða með að panta merki og betra fyrir alla að drífa í því hið fyrsta. Þeir sem vilja láta panta merki fyrir sig, geta haft samband á skrifstofur RHS. 

Hrossaskýrslur

Nú er búið að reikna út nýtt kynbótamat fyrir hrossin og er það komið inn í Worldfeng og á næstu dögum mun það verða sent í pósti til hrossaræktenda ásamt folaldaskýrslum og afdrifaskýrslum fyrir árið 2005. Til að tryggja A-vottun gripa þá þarf að skila þessum skýrslum til okkar sem fyrst og í síðasta lagi fyrir áramót, ásamt fyljunarvottorðum og stóðhestaskýrslum. Öllum skýrslum sem tengjast skýrsluhaldi í hrossarækt á að skila á skrifstofu Ráðunautaþjónustunnar á Húnabraut 13 á Blönduósi.

Kynbótamat í nautgriparækt

Nú liggja fyrir niðurstöður haustvinnslu á kynbótamati í nautgriparækt. Vinnuhópur Fagráðs í nautgriparækt fundaði á Selfossi í gær (14.nóv.) og ákvað þar að taka til notkunar þrjú ný naut, tvö úr árganginum frá 1999 og eitt frá 1998 sem með auknum upplýsingum hefur styrkt sína stöðu. 

Þetta eru nautin Þollur 99008 frá Þverlæk í Holtum, með einkunnina 107 og Spuni 99014 frá Berustöðum í Ásahreppi, með einkunnina 103. Þollur er undan Skildi 91022 og dóttur Bassa 86021. Spuni er undan Stúf 90035 og Bassadóttur. Þá var og ákveðið að taka til notkunar nautið Príor 98042, frá Tilraunastöðinni á Möðruvöllum í Hörgárdal. Hann er undan Stúf 90035 og dóttur Þistils 84013. Einkunn hans er 106. 

Þess ber að geta að grunnur kynbótamatsins hefur nú verið uppfærður, meðaltal (100) er sett á meðaltal kúa sem fæddar eru árið 2000, í stað 1995 eins og síðast. Þetta þýðir að tölur um afurðir lækka um ca. 5 stig vegna erfðaframfara í þeim eiginleikum. Aðrir eiginleikar eru svo að segja óbreyttir. Heildareinkunnir nautanna lækka því nokkuð frá því síðast af þessum sökum. Þá hefur ræktunarmarkmiðum einnig verið breytt, áhersla á afurðir hefur lækkað og áhersla á aðra eiginleika, t.d. frjósemi, spena og skap hefur tvöfaldast. Þetta lækkar heildareinkunn að jafnaði um eitt stig eða svo. 

Þá má geta þess að Kaðall stendur nú efstur í kynbótamatinu, með 119 í einkunn. Á hæla honum kemur Stígur 97010 með 118 og þriðji er Punktur 94032 með 117. Þessir eru afgerandi á toppnum, næstu naut eru með 113. 

Nautaskrá er nú í vinnslu og mun vonandi fara í dreifingu svo fljótt sem verða má. 

(Pistill eftir Baldur Helga Benjamínsson á Kýrhausnum (www.naut.is)

Hvar er besta verðið? - síðast uppfært 14. nóvember 2005 (af www.naut.is)
Landssamband kúabænda hefur sett upp reiknilíkan sem reiknar út hvar bændur fá hagstæðustu kjörin að teknu tilliti til algengustu flokka, fallþunga og greiðslukjara. Reiknilíkanið er uppreiknað á mánudögum.

Í reiknilíkaninu eru eftirfarandi grunnforsendur notaðar (breytingar undirstrikaðar):

1. Nota skal eftirfarandi flokka nautgripakjöts í líkaninu: UNI Ú Á, UNI A, UNI M+, KIU A, KIA og KIB.

2. Flokkarnir í lið 1. skulu þó  standa undir amk. 70% af nautgripakjöti á markaði síðustu 12 mánuði, miðað við fallþunga. Ef þetta markmið næst ekki með þeim flokkum sem gefnir eru upp í lið 1. skal bæta við flokkum þar til 70% markmiðið næst.

3. Líkanið á að reikna út verð miðað við innlagða gripi

4. Hlutfall hvers flokks innan líkansins má ekki víkja meira en 5% frá raunverulegu hlutfalli á markaði, miðað við rauntölur síðustu 12 mánuði.

5. Nota skal upplýsingar um meðalfallþunga í viðkomandi gæðaflokki síðustu 12 mánuði sé þess nokkur kostur.

6. Reikna skal ætlað tap kúabóndans vegna tafa við greiðslur afurða til hans með því að nota meðalvexti stýri- og dráttarvaxta Seðlabanka Íslands.

7. Líkanið skal eftir föngum mæta breytilegum verðum innan sama gæðaflokks

8. Taka skal tillit til allra aukagreiðslna í líkaninu s.s vegna greiðslu fyrir húðir, tungur, innmat ofl.

9. Reikna skal inn í líkanið öll þau gjöld sem viðkomandi sláturleyfishafa leggur hugsanlega á bónda og eru óafturkræf (ath. á ekki við um stofnsjóði eða hlutafjárkaup).

10. Líkanið skal reikna með því að innlagningardagur grips/gripa sé á miðvikudegi, sem jafnframt er fyrsti dagur mánaðar.

11. Líkanið skal taka tillit til þess að einn gripur kemur ekki með flutningabíl að sláturhúsi

Til að mæta þeim kröfum sem settar eru varðandi grunnforsendur líkansins og miðað við meðalfallþunga og flokkun síðustu 12 mánuði notar líkanið eftirfarandi forsendur (1. október 2004 til 30. september 2005):
· 1 UNI Ú A gripur sem vigtar 250,0 kg (þungi færður niður miðað við meðalfallþunga vegna kröfunnar um frávik)

· 3 UNI A gripir, (einn á meðaltali (231,8 kg), einn 291,8 (+60 kg) og einn 221,8 kg (-10 kg)

· 1 UNI M+ gripur, sem vigtar 218,2 kg

· 1 KIU A gripur, sem vigtar 182,6 kg

· 2 KI A gripir, sem vigta að jafnaði 190,0 kg

· 1 KI B gripur, sem vigtar 211,1 kg.

· Stýrivextir Seðlabanka frá 4. október 2005 eru: 10,25% og 21,25%
ATH. LÍKANIÐ TEKUR EKKI TILLIT TIL FLUTNINGSKOSTNAÐAR TIL SLÁTURHÚSS, EN BENDA MÁ Á AÐ VERULEGUR MUNUR GETUR VERIÐ Á FLUTNINGSKOSTNAÐI EFTIR SLÁTURHÚSUM/FLUTNINGAAÐILUM.
	     
	Sláturleyfihafi:
	Raunvirði greiðslu
	Mismunur
	Frádráttur vegna

	
	
	(eftir frádrátt vegna
	kr / %
	greiðslukjara:

	
	
	greiðslukjara):
	 
	 

	1. *
	Sláturfélag 
	kr. 717.256,-
	0,- / 0%
	- 1.838,-

	
	Suðurlands
	
	
	

	2./3. 
	Kaupfélag
	kr. 702.231,-
	-15.025,- / -2,1%  
	- 2.128,-

	
	Skagfirðinga
	
	
	

	2./3.
	Kaupfélag 
	kr. 702.231,-
	-15.025,- / -2,1%
	- 2.128,-

	
	Króksfjarðar
	
	
	

	4.
	Sláturhúsið
	kr. 700.894,-
	-16.363,- / -2,3%
	- 1.212,-

	
	Hellu ehf.
	
	
	

	5.
	Norðlenska
	kr. 696.258,-
	-20.998,- / -2,9%
	- 3.321,-

	
	ehf.
	
	
	

	6.
	Kaupfélag Vestur
	kr. 683.375,-
	-33.881,- / -4,7%
	-18.163,-

	
	Húnvetninga
	
	
	

	7.
	Sölufélag Austur
	kr. 682.407,-
	-34.849,- / -4,9%
	- 4.446,-

	
	Húnvetninga
	
	
	

	8.
	Borgarness
	kr. 681.326,-
	-35.930,- / -5,0%
	- 2.360,-

	
	kjötvörur
	
	
	

	9.
	B. Jensen
	kr. 664.506,-
	-52.750,- / -7,4%
	- 4.329,-

	
	ehf.
	
	
	


*Sláturfélag Suðurlands greiðir 3% uppbót á afurðaverð til þeirra sem leggja inn afurðir að andvirði meira en 100 þúsund krónur samanlagt á árinu 2005. Verður reikningsfært 31. desember 2005 og greitt út 16. janúar 2006.

